
O‘ZBEKISTONNING JOZIBADOR 
INVESTITSIYA MUHITINI 
YARATISHDA HUQUQIY 
ASOSLARNI YANADA 
TAKOMILLASHTIRISHNING 
ILMIY VA AMALIY ZARURIYATI
Oybek Elmuratov
O‘zbekiston Respublikasi investitsiyalar, sanoat va savdo vazirligi 
huzuridagi Xorijiy investitsiyalarni jalb etish agentligi direktori o‘rinbosari, 
mustaqil tadqiqotchi

Annotatsiya: Maqolada O‘zbekiston Respublikasining amaldagi “Investitsiyalar va investitsion faoliyat to‘g‘risidagi” 
Qonunni va “Investiitsyalar to‘g‘risida”gi muhokamaga qo‘yilgan yangi qonun loyihasi tahlil qilingan hamda amaliyotda 
mavjud soxaga oid muammolarni hal etishda yangi tahrirdagi qonunga kiritilishi zarur bo‘lgan takliflar ishlab chiqilgan.

Kalit so‘zlar: Investitsiya, investor, investitsiya muhiti, investitsion jozibadorlik, investitsiyaviy nizo, investitsion loyiha 
xalqaro tashkilot, davlat-xususiy sherikchilik, ustuvor sohalar, negativ ro‘yxat.
Abstract: The article examines the current Law of the Republic of Uzbekistan “On Investments and Investment Activities” 
and the discussed law project “On Investments”, and also develops proposals, which are necessary to decide practical 
problems in the field of investment, which should be included in the new edition of the law.

Key words: Investments, investor, investment environment, attracting investments, investment conflict, investment project, 
international organization, public-private partnership, priority directions, negative list.
Аннотация: В статье, исследуются действующий Закон Республики Узбекистан “Об инвестициях и инвестиционной 
деятельности” и обсуждаемый новый законопроект “Об инвестициях”, а также разработаны предложения необ-
ходимые для решения практических проблем в области инвестиции, которые следует внести в новую редакцию 
закона.

Ключевые слова: Инвестиции, инвестор, инвестиционная среда, инвестиционная привлекательность, инвести-
ционный конфликт, инвестиционный проект, международная организация, государственно-частное партнерство, 
приоритетные направления, негативный список.

K I R I S H
Jahon iqtisodiyoti tajribasidan ma’lumki, milliy iqtisodiyotning barqaror o‘sishini ta’minlashda investitsiyalar 

hajmining ham barqaror o‘sib borish tendensiyasi muhim hal qiluvchi omil hisoblanadi. Milliy iqtisodiyotga jalb 
qilinadigan investitsiyalar hajmi, shartlarining qulayligi hamda ularning samaradorligi bevosida mamlakatda 
qulay investitsiya muhitini ta’minlab beradigan, investor va investitsiya jarayonlari ishtirokchilarining manfaatla-
rini himoya qiladigan huquqiy asosning yaratilganligiga bog‘liq.

Oxirgi yillarda O‘zbekistonda kuzatilayotgan iqtisodiyotni diversifikatsiyalar, yetakchi tarmoqlar, ayniqsa 
energetika sohasida amalga oshirilayotgan yirik loyihalar, xususiylashtirish jarayonlari, davlat monopoliyasining 
qisqarishi va raqobat muhitining yaxshilanishi kabi o‘zgarishlar investitsiya sohasidagi qonunlarning takomil-
lashib borishi mahsuli deyish mumkin.

Bugungi kunda global iqtisodiyotda kuzatilayotgan keskin o‘zgarishlar va burilishlar mamlakatning investit-
siya muhitini barqaror ushlab turish hamda jozibadorligini yanada oshirishni, o‘z navbatida sohaga oid qonun-
chilikni doimiy isloh qilib borish va iqsodiy chaqiriqlarga moslashtirishni talab etmoqda.

Yuqoridagilardan kelib chiqqan holda O‘zbekiston Respublikasining “Investitsiyalar to‘g‘risida” Qonunining 
yangi tahriri loyihasi regutaion.gov.uz portalida keng jamoatchilik muhokamasiga havola etildi.

Mazkur maqolaning maqsadi yangi tahrirdagi Qonun loyihasiga kiritilgan o‘zgartirish va qo‘shimchalar bilan 
birgalikda mamlakatimiz investitsiya muhitini yaxshilash va yuzaga kelgan bir qator muammolarni hal etishda 
muhim hisoblangan ilmiy takliflarni ishlab chiqish iborat.

O‘zbekistonda qulay investitsiya muhitini shakllantirish, uning jozibadorligini yanada oshirishda muhim 
hisoblangan huquqiy-me’yoriy asoslarni takomillashtirib borish masalalari har doim iqtisodchi olimlarning va 
tadqiqotchilarning nigohida bo‘lishgan.

Investitsiya muhitining huquqiy asoslari masalasi xorijlik iqtisodchi-olimlardan N.Doronina, A.Berngardt, 
A.Blank, V.Bocharev, J.Altman, P.Vaxrin, A.Neshitoy, V.Kovalev, P.Samuelson, D.Lorens, L.Gitman, U. Sharp 
kabi olimlarning ilmiy ishlarida keng tadqiq qilingan.

O‘zbekistonlik olimlardan A. V. Vahobov, D.G‘ozibekov, N.G‘. Karimov, N.Jumayev, O.Sabirov, N.Levashin, 
M.Angelidi, N.Xaydarov, N.Qo‘ziyeva, E.Nosirov, U.Burxanov va boshqalarning ilmiy asarlarida investitsiya 
muhitini yaxshilashda qonunchilikdagi muammolar tadqiq qilingan.

Xorijiy va mamlakatimiz olimlari tomonidan investitsiya muhiti jozibadorligiga ta’sir etuvchi omillar, xususan 
qonunchilikda belgilangan kafolatlar, imtiyoz va preferensiyalarning samarasi tahlil qilingan, investitsiya muhi-
tini yanada yaxshilashga erishi yuzasidan qator tadqiqotlar o‘tkazilgan bo‘lsada, mazkur mavzu bugungi kunda 
ham o‘ta dolzarb hisoblanadi. Chunki yirik iqtisodiy integratsiyalar o‘rtasida yuzaga kelgan ziddiyatli muhit va 
global inqiroz tahdid solib turgan sharoitda investitsiya muhitining barqarorligini va jozibadorligini ta’minlash-
ning huquqiy asosi hisoblangan “Investitsiya faoliyati to‘g‘risida”gi Qonunning ahamiyati muhim hisoblanadi. 
Investitsiyalarni jalb qilish va rag‘batlantirish, investorlar huquqlarini kafolatlash, investitsiya loyihalari iqtisodiy 
samaradorligini ta’minlash va undagi mavjud muammolarni to‘liq tahlil etish orqali qonunchilikni isloh qilish 
maqsadga muvofiqdir.

T A D Q I Q O T D A  Q O ‘ L L A N I L G A N  U S L U B L A R
Ushbu maqolada muallif mavzuga oid asosiy me’yoriy-huquqiy hujjatlarni tahlil qilib, mamlakatimizdagi 

investitsiya jarayonlari va investitsiya muhitiga tegishli muammolarga tayangan holda tadqiqotni olib borgan. 
Shuningdek, ishda baholash, guruhlash, tarkibiy, qiyosiy, omilli va trendli tahlil usullaridan keng foydalanildi.

T A H L I L  V A  N A T I J A L A R
O‘zbekiston Respublikasining “Investiitsyalar to‘g‘risida”ga Qonuni yangi tahrirdagi loyihasi regutaion.gov.

uz portalida keng jamoatchiliik muhokamasiga qo‘yildi. Amaldagi “Investitsiyalar va investitsion faoliyat to‘g‘risi-
dagi” Qonunning qabul qilinganiga nisbatan ko‘p vaqt o‘tmasdan (2020 yil yanvar oyida kuchga kirgan) uning 
yangi taxrirda qabul qilinishiga zaruriyat tug‘dirgan asosiy sabablar quyidagilardan iborat:

● birinchidan, amaldagi Qonun muhim investitsiya turlari hisoblangan Davlat-xususiy sherikchilik (DXSH), 
Mahsulot taqsimotiga oid bitimlar (MTOB), Konsessiyachilik faoliyati (KF) va Portfel investitsiyalar (PI) 
ni o‘z ichiga olmaydi, lekin ko‘pchilik rivojlangan va rivojlanayotgan davlatlar qonunlaridan farqli o‘laroq 
davlat investitsyalarini qamrab olgan;

● ikkinchidan, O‘zbekiston Respublikasi hududida chet el investitsiyalari ishtirokidagi korxonalar maqomi 
ulardagi xorijiy investorlar ulushining kamida 15 foizlik chegarasi bilan belgilangan bo‘lib, mazkur 
ko‘rsatkich sohadagi nufuzli xalqaro tashkilotlar tavsiyalari va takomillashgan qonunchilikka ega dav-
latlar amaliyotida 10 foizni tashkil etadi;

● uchinchidan, O‘zbekiston Respublikasi Prezidentining 2005 yil 11 apreldagi PF-3594-sonli “To‘g‘ridan 
to‘g‘ri xususiy xorijiy investitsiyalarni jalb etishni rag‘batlantirish borasidagi qo‘shimcha chora-tadbirlar 
” to‘g‘risidagi Farmonida belgilangan to‘g‘ridan to‘g‘ri xususiy xorjiy investitsiyalar uchun beriladigan 
imtiyozlar joriy etiladigan yigirma ikkita iqtisodiyot tarmoqlari ro‘yxati o‘rtasidagi nomutanosiblik mavjud;

● to‘rtinchidan, investitsiyalarni jalb etishni amalga oshiruvchi sohadagi vakolatli davlat organlari bilan 
boshqa davlat boshqaruv organlari hamda mahalliy davlat hokimiyatlari funksiyalari o‘rtasidagi noan-
iqlaklar ko‘zga tashlanadi;

● beshinchidan, O‘zbekiston Respublikasi hududida chet ellik investor tomonidan investitsiya faoliyatini 
amalga oshirish chog‘ida hukumat bilan yuzaga keladigan investitsiyaviy nizolarni hal etish maqsadida 
xalqaro sudlarga murojaat qilish huquqi yuridik jihatdan chegaralanganligi va amaliy jihatdan imkonsi-
zligi xorijiy investorlarda ishonchsizlikni yuzaga keltirmoqda.

Yuqoridagilarni inobatga olgan holda, mamlakatimiz investitsiya muhitini yanada yaxshilash, xususiy xorijiy 
va mahalliy investitsiya oqimlarini ko‘paytirish, investorlarning qonuniy huquq va manfaatlarini himoya qilish 
inson kapitali va iqtisodiyotimizning barqaror rivojlanishini ta’minlash maqsadida Investitsiyalar, sanoat va 

savdo vazirligi tomonidan Jahon banki, Xalqaro moliya korporatsiyasi, Xalqaro iqtisodiy hamkorlik va rivojlanish 
tashkiloti hamda xorijiy investorlar bilan hamkorlikda “Investitsiyalar to‘g‘risidagi” qonunning yangi taxrirdagi 
loyihasi ishlab chiqildi va unga ko‘ra:

● xorijiy va mahalliy investorlar tomonidan amalga oshiriladigan barcha xususiy investitsiyalar, jumladan 
DXSH, MTOB, KF va PI nisbatan qo‘llaniladi;

● barcha atamalar xalqaro hamjamiyat tomonidan qabul qilingan atamalar bilan uyg‘unlashtirildi;

● loyihalar bilan manzilli ishlash va imtiyozlar berish maqsadida ustuvor investitsiya loyihalarining kichik 
(300 mingdan 3 million AQSH dollariga), o‘rta (3 milliondan 10 million AQSH dollarigacha), yirik (10 
milliondan 100 million AQSH dollarigacha) va strategik yirik (100 million AQSH dollaridan yuqori) kabi 
turlari kiritildi;

● investorlarning mahalliy banklardagi xorijiy valyutadagi mablag‘larida valyuta kurslari o‘zgarishidan 
paydo bo‘ladigan daromadga nisbatan soliq majburiyatlari qo‘llanilmasligi belgilandi;

● investitsiya faoliyati uchun iqtisodiyotning ustuvor sohalari va ayrim chegaralanishi mumkin bo‘lgan 
sohalar negativ ro‘yxati (negative list) O‘zbekiston Respublikasi Prezidenti qarorlari bilan belgilanishi, 
shu bilan birga ayrim davlatlarda qo‘llaniladigan xorijiy investorni oldindan o‘rganish yoki skrining o‘tka-
zishga yo‘l qo‘yilmasligi ko‘rsatildi;

● xorijiy investorlar bilan ishlashdagi institutsional shartlar aniq belgilandi. Masalan, Xorijiy investitsiyalar 
agentligi huzuridagi investorlar markazi “yagona darcha” tamoyilida xizmat ko‘rsatishi, investitsiya bitimi 
shakliga rozi bo‘lgan investorga investitsiya menedjeri biriktirilishi va investitsiya taklifi ustuvor inves-
titsiya loyihasi bo‘yicha vakolatli organga, DXSH doirasidagi ustuvor investitsiya loyihasi bo‘yicha Iqti-
sodiyot va moliya vazirligiga, Mahsulot taqsimotiga oid bitimlar bo‘yicha Tog‘-kon sanoati va geologiya 
vazirligiga yuborilishi belgilandi;

● Investitsiyalar, sanoat va savdo vazirligining investitsiyaviy ombudsen sifatida belgilanishi va o‘rta 
va undan yuqori ustuvor investitsiya loyihalarini davlat nazorat organlari tomonidan tekshirish ushbu 
vazirlik bilan kelishilgandan keyingina amalga oshirilishi belgilanmoqda;

● investitsiyaviy nizolar ular paydo bo‘lgandan boshlab vakolatli organ xabaridan keyin bir yuz sakson 
kun ichida hal bo‘lmagan taqdirda xorijiy investor o‘z hoxishiga ko‘ra:

a) mahalliy sud organlariga,

b) Birlashgan millatlar tashkilotining xalqaro savdo huquqlari (YUNSITRAL qoyidalari) arbitraj komissiyasi 
reglamentlariga ko‘ra xalqaro artibrajga,

d) Investitsion nizolarni tartibga solish xalqaro markazi to‘g‘risidagi konvensiyaga (MTSUIS) muvofiq 
Investitsion nizolarni tartibga solish xalqaro markaziga yoki tomonlarning investitsiya bitimida kel-
ishilgan tartib va qoidalarga ko‘ra xalqaro arbitrajga berish huquqi ta’minlanadi.

Amalga oshirilgan tadqiqotlar natijasida xulosa qilishimiz mumkinki, mamlakatimizda investitsion muhitni 
yaxshilash bo‘yicha qonunchilikda amalga oshirilayotgan islohotlar, xususan “Investitsiya faoliyati to‘g‘risida”gi 
yangi tahrirda ishlab chiqilgan Qonun loyihasiga kiritilgan me’yorlar ijobiy natijasini beradi. Shu bilan birga 
yangi tahrirdagi Qonun loyihasiga kiritilishi lozim bo‘lgan, mamlakatimiz investitsiya jozibadorligini yanada yax-
shilashga xizmat qiladigan quyidagi takliflarni shakllantirdik:

1. Vazirlar Maxkamasining 2022-yil 21-fevraldagi 83-son bilan tasdiqlangan “2030-yilgacha bo‘lgan 
davrda barqaror rivojlanish sohasidagi milliy maqsad va vazifalarni amalga oshirishni jadallashtirish 
bo‘yicha qo‘shimcha chora-tadbirlar to‘g‘risida” qaroriga asosan Respublikamizning milliy barqaror rivo-
jlanish maqsadlari belgilanganligini hisobga olib Qonun loyihasi matnidan “Birlashgan millatlar tashkiloti 
barqaror rivojlanish maqsadlariga erishish” jumlasini chiqari tashlash;

2. Qarz mablag‘lari investitsiya resurslariga kirmasligini inobatga olgan holda Qonun loyihasining 4-mod-
dasida sanab o‘tilgan investitsiya turlari ro‘yhatidan “uzoq muddatli zayomlar hamda qarz va zay-
omlarning boshqa turlari” so‘zlarini olib tashlash;

3. Xorijiy investitsiyalarni jalb qilish uchun ustuvor tarmoqlar ro‘yxati (positive list), investitsiyalar uchun 
taqiqlangan tarmoqlar ro‘yxati (negative list), o‘rta va uzoq muddatga mo‘ljallangan Davlat investitsiya 
strategiyasini ishlab chiqish shartlarini belgilash.

